
TÍTULO PRIMEIRO - DISPOSICIÓNS XERAIS 

 

Artigo 1. Constitución e denominación.  

A Liga Profesional de Fútbol Feminino (LPFF) constitúese ao abeiro do previsto nos 
artigos 12 e 41 da Lei 10/1990, do 15 de outubro, do deporte, de acordo co previsto 
ƴƻǎ 9ǎǘŀǘǳǘƻǎ Řŀ wŜŀƭ CŜŘŜǊŀŎƛƽƴ 9ǎǇŀƷƻƭŀ ŘŜ Cǵǘōƻƭ όŜƴ ŘƛŀƴǘŜΣ ŀ άwC9CέύΣ Ŝǎǘł 
integrada  polos participantes na competición oficial de fútbol feminino de ámbito 
estatal e carácter profesional de Primeira División de Fútbol Feminino (en diante, 
άŎƻƳǇŜǘƛŎƛƽƴ ǇǊƻŦŜǎƛƻƴŀƭ ŘŜ Ŧǵǘōƻƭ ŦŜƳƛƴƛƴƻέύ ǘǊŀǎ ŀ ƻǇƻǊǘǳƴŀ ŎǳŀƭƛŦƛŎŀŎƛƽƴ Řŀ 
competición como prof esional por parte da Comisión Directiva do Consello Superior 
de Deportes na sesión do 15 de xuño de 2021, e correspóndelle legalmente a 
organización desta competición, en coordinación, cando proceda, coa Real 
Federación Española de Fútbol. 

 

Artigo 2. Natureza, duración e carácter.  

A LPFF é unha asociación que está composta exclusiva e obrigatoriamente por todos 
os Clubs e Sociedades Anónimas Deportivas (SAD) que participan na competición 
profesional de fútbol feminino. Ten personalidade xurídica propia e goza de 
autonomía para a súa  organización interna e funcionamento respecto da Real 
Federación Española de Fútbol da que forma parte.  

A LPFF é unha asociación sen ánimo de lucro que ten vocación de permanencia, 
constitúese por tempo indefinido e disolverase polas causas previstas legalmente.  

 

Artigo 3. Fins.  

Son fins da LPFF os seguintes: 

a) Impulsar a competición profesional de fútbol feminino para potenciar os 
estándares propios da competición deportiva profesional que impulsen unha 
competición atractiva desde o punto de vista deportivo, social, mediático e 
comercial, e que a constitúan nun referente a nivel internacional.  

b) Promover e difundir, tanto nacional como internacionalmente, a competición 
profesional de fútbol feminino que organice.  

c) Dotar a competición profesional de fútbol feminino que organice de elementos 
de innovación que melloren o seu desenvolvemento e crecemento sostido e 
sostible no futuro.  

d) Fomentar o desenvolvemento do fútbol feminino en categorías inferiores para 
potenciar o crecemento sostible dos Clubs.  

e) Promover, fomentar e divulgar xunto coa RFEF o fútbol practicado por 
mulleres, xerando novos referentes, recuperando memoria histórica e 
equilibrando a posición da muller no mundo do deporte para facer efectivo o 
art. 14 da Constitución, na liña marcada ta nto pola Declaración de Brighton de 
1994 como polo Manifesto pola Igualdade e Participación da Muller no 
Deporte do 29 de xaneiro de 2009; todo iso, en beneficio da sociedade en 
xeral. 

f) Xerar coñecemento en todas as áreas técnicas e de especialidade relativas á 
práctica deportiva da muller no ámbito do fútbol e ao seu impacto no seu 
desenvolvemento físico, psicolóxico e de saúde en todas as etapas da súa vida. 

g) Xerar coñecemento metodolóxico e recomendacións específicas para a 
práctica deportiva da muller co fin de que os clubs poidan desenvolvelo e 
aplicalo.  

 

Artigo 4. Competencias.  

1. De acordo cos seus fins, con absoluto respecto aos dereitos individuais dos clubs e 
entidades participantes sobre publicidade, protocolo, explotación comercial, xestión 
de aforo, etc., son competencias da LPFF: 

a) Organizar a competición profesional de fútbol feminino en coordinación, 
cando proceda, coa RFEF. Esta coordinación instrumentarase mediante a 
subscrición dos correspondentes convenios entre as partes.  

b) Fixar as condicións económicas e, de ser o caso, societarias ou asociativas, 
para a participación e o mantemento na respectiva competición profesional en 
función das necesidades da propia organización e das garantías de solvencia 
da competición fronte a te rceiras persoas que poidan asumir obrigas. Estas 
condicións deberán respectar os criterios que sobre a materia determine a 
normativa de defensa da competencia.  

c) Desempeñar, respecto dos seus membros, as funcións de tutela, control e 
supervisión establecidas na lei e nas súas normas de desenvolvemento ou 
estatutarias, establecendo verbo diso as normas e criterios para a elaboración 
dos seus orzamentos e supervisando o cumprimento destes.  

d) Exercer a potestade disciplinaria nos termos previstos nas leis, regulamentos e 
nos seus estatutos. 

e) Asegurar o cumprimento das condicións de celebración de competicións de 
acordo co establecido no artigo 83 da Lei 39/2022 do deporte.  

f) Emitir informe previo sobre os casos de alleamento de instalacións das 
sociedades anónimas deportivas nos supostos contemplados no artigo 73 da 
Lei do deporte.  

g) Emitir informe sobre o proxecto de orzamento dos clubs e SAD que participen 
na competición profesional a que se refiren estes Estatutos.  

h) Emitir informe sobre as modificacións dos estatutos e regulamentos da RFEF 
que esta propoña, cando afecten a competición oficial de carácter profesional.  

i) A comercialización dos dereitos que estableza a lexislación vixente, con pleno 
respecto aos dereitos individuais dos clubs e entidades deportivas asociadas. 
No exercicio da función de comercialización referida deberase, en todo caso, 
respectar a adecuada p roporcionalidade entre todos os clubs, evitando 
calquera tipo de preponderancia por parte dun ou varios clubs, e iso de acordo 
co principio de igualdade de tratamento que debe rexer entre todos os 
asociados. 

j) Defender os intereses dos seus clubs no marco das competencias que lle son 
propias, representándoos ante terceiros e participando na negociación 
colectiva.  

k) No ámbito da Lei 19/2007, do 11 de xullo, de loita contra a violencia, o racismo, 
a xenofobia e a intolerancia, adoptar medidas adecuadas para evitar a 
realización das condutas violentas ou que inciten á violencia no deporte, así 
como actos racistas, xenófobos ou intolerantes, garantindo o cumprimento por 
parte dos espectadores das condicións de acceso e permanencia no recinto.  

l) Recoller datos, analizar e/ou realizar informes sobre a situación actual dos seus 
clubs e das instalacións onde os equipos femininos destes practican o fútbol e 
desenvolven os seus adestramentos co fin de determinar as melloras e os fitos 

que deben ser acadados, en prazos determinados, para asegurar os 
estándares da competición.  

m) Recoller datos, analizar, realizar informes e intercambiar información con 
outras Ligas profesionais de competicións femininas estranxeiras, para 
coñecer as mellores prácticas existentes.  

n) Participar, organizar, producir ou liderar foros, debates, estudos, congresos, 
xornadas, cursos, publicacións e similares sobre fútbol feminino.  

o) Impulsar a innovación en todas as súas vertentes aplicables á LPFF. 
p) Aprobar e modificar os seus Estatutos e regulamentos, así como circulares e 

outras normas ao abeiro destes.  
q) Cantas outras lle sexan atribuídas polas leis, polo seu desenvolvemento 

regulamentario e as conferidas por delegación por calquera entidade pública 
ou privada.  
 

2. A LPFF organizará a súa propia competición en coordinación, cando proceda, coa 
RFEF. 

Esta coordinación instrumentarase mediante a subscrición do correspondente 
Convenio de Coordinación entre as partes.  

Tal convenio conterá, como mínimo, os seguintes apartados:  

 
a) O sistema de ascensos e descensos de categoría. 
b) A distribución daqueles ingresos xerados pola competición cuxo destino sexa 

o fomento da modalidade ou especialidade deportiva en categorías non 
profesionais.  

c) A elaboración do calendario deportivo.  
d) O réxime da arbitraxe deportiva.  
e) O sistema de aplicación da disciplina deportiva e o sistema de recursos fronte 

ás sancións impostas en primeira instancia. 
f) Un sistema de solución de conflitos que se poidan dar tanto na interpretación 

como na execución do convenio.  
g) Duración e condicións de prórroga do convenio.  
 

No caso de non subscribirse convenio, estarase ao disposto pola lexislación vixente.  

 

Artigo 5. Domicilio.  

A LPFF ten fixado o seu domicilio social en Madrid, 28010, calle Fortuny nº 6, bajo B.  

 

TÍTULO SEGUNDO ς ENTIDADES SOCIAS, DEREITOS E OBRIGAS 

 

Artigo 6. Entidades Socias.  

Integran a LPFF, exclusiva e obrigatoriamente, os Clubs e Sociedades Anónimas 
Deportivas que cada tempada participan na competición oficial profesional 
organizada pola LPFF. 

Artigo 7. Solicitude de afiliación.  

Os Clubs e SAD que manteñan ou adquiran o dereito deportivo para participar na 
competición profesional organizada pola LPFF, deberán formular cada tempada a súa 
solicitude de afiliación ou de renovación de tal condición na LPFF no prazo establecido 
para iso. 

Xunto coa solicitude, o Club ou SAD deberá acreditar o cumprimento dos seguintes 
requisitos:  

i. Achegar certificado da RFEF de posuír o dereito deportivo para participar na 
competición profesional de fútbol feminino.  

ii. Achegar copia dos estatutos vixentes do Club ou Sociedade Anónima 
Deportiva, segundo corresponda, así como a relación dos membros da súa 
Xunta Directiva ou Consello de Administración e apoderados, e de ser o caso, 
dos accionistas que posúan, polo menos, o 5 % da Sociedade Anónima 
Deportiva, con expresión dos datos que permitan a súa perfecta identificación 
e a súa participación no capital da sociedade.  

iii. No caso de manter a forma xurídica de Sociedade Anónima Deportiva, contar 
co capital social mínimo requirido.  

iv. Acreditar documentalmente o feito de non ter débedas pendentes, líquidas e 
esixibles, coa RFEF, coa LPFF, con adestradores/as ou con futbolistas nas 
competicións oficiais de fútbol feminino.  

v. Presentar certificación acreditativa de estar ao día no pagamento das súas 
obrigas fiscais e coa Seguridade Social.  

vi. Presentar auditoría dos estados financeiros do Club ou Sociedade con data de 
peche 30 de xuño da tempada T -2 e previsión de peche da tempada T -1. 
Deberá incluír: Balance de situación, conta de perdas e ganancias, estado de 
fluxos de efectivo, estado de cam bios no patrimonio líquido e memoria.  

vii. Reunir os requisitos de instalacións deportivas e servizos que 
regulamentariamente teña establecidos a LPFF para a participación na 
competición profesional, en cumprimento da lexislación vixente.  

viii. Presentar un proxecto de orzamento económico para a tempada deportiva 
seguinte, de conformidade co establecido nos estatutos e regulamentos da 
LPFF. 

ix. Presentar os depósitos, avais ou fianzas que estean previstos na lexislación 
vixente, así como os demais avais ou fianzas que teña establecidos a Asemblea 
Xeral con carácter xeral para os seus asociados. 

x. Satisfacer a cota de ingreso ou renovación correspondente, no caso de que 
esta exista ou fose establecida. 

xi. Cumprir cos requisitos de carácter económico establecidos estatutaria e 
regulamentariamente.  

xii. Calquera outro que estea establecido nos presentes Estatutos ou 
Regulamentos de desenvolvemento.  

A Dirección Xeral da LPFF procederá ao exame da documentación presentada polos 
Clubs e SAD, dando conta á Comisión Delegada da relación das presentadas, con 
expresión das que sexan conformes cos criterios establecidos e daquelas que 
conteñan erros ou insuf iciencias na documentación presentada, para os efectos da 
súa emenda. 

No caso de existir erros ou falta de documentación, a Comisión Delegada adoptará o 
acordo pertinente para que notifique á Sociedade Anónima Deportiva ou Club 
correspondente a existencia dos devanditos erros ou falta de documentación, con 

expresión individualizada destes, e outorgará un prazo para que poida emendar as 
anomalías detectadas. 

Unha vez rematado o prazo previsto para posibles emendas, a Comisión Delegada 
publicará a listaxe definitiva dos Clubs e SAD inscritos na competición profesional.  

Cando por circunstancias derivadas do calendario de competicións non sexa posible 
coñecer con antelación suficiente ao 15 de xullo os Clubs ou SAD que adquiriron o 
dereito deportivo de acceder á competición oficial de carácter profesional, as 
Presidencias da LPFF e da RFEF poderán modificar, de mutuo acordo, o devandito 
prazo, se ben en ningún caso se poderá demorar máis alá do 1 de agosto a data de 
solicitude de inclusión e de cumprimento dos requisitos previstos nos apartados 
anteriores.  

 

Artigo 8. Causas de inadmisión.  

A Comisión Delegada acordará a denegación de inscrición do solicitante cando este 
incorra nalgún dos seguintes supostos:  

a) Estar en situación de disolución de acordo co establecido no artigo 360 do 
Real decreto lexislativo 1/2010, polo que se aproba o texto refundido da Lei de 
sociedades de capital, cando o club adopte a forma xurídica de sociedade.  

b) Non ter procedido, de ser o caso, á ampliación de capital preceptiva no prazo 
e supostos legalmente establecidos.  

c) Non estar ao día das obrigas fiscais e da Seguridade Social vencidas, liquidas 
e esixibles, así como coa LPFF, os deportistas, os técnicos, os demais 
empregados e as entidades deportivas participantes.  

d) Non achegar ou achegar de maneira incompleta a documentación establecida 
estatutaria e regulamentariamente dentro dos prazos habilitados para iso.  

e) Non ter ingresado, se así estiver establecido, o importe correspondente á cota 
de participación no valor patrimonial da LPFF establecida nesa data.  

De se acordar a non inscrición por algún dos supostos referidos anteriormente, 
procederase a cubrir a/s vacante/s producida/s de conformidade co establecido no 
Convenio de Coordinación.  

 

Artigo 9. Inscrición.  

Tras revisar a documentación, a LPFF procederá á inscrición como entidades socias 
dos clubs e SAD solicitantes. 

 

Artigo 10. Dereitos das Entidades Socias.  

A inscrición como entidade socia concede ou recoñece os seguintes dereitos:  

a) Participar na competición profesional de fútbol feminino.  
b) Asistir con voz e voto ás Asembleas Xerais. 
c) Ser elector e elixible para os órganos asociativos cuxa elección se realice por 

medio de sufraxio.  
d) Participar na forma prevista nos Estatutos nos órganos de dirección e 

administración da LPFF. 

e) Coñecer e aprobar o estado anual de contas dos ingresos e gastos da entidade 
e os seus orzamentos anuais. 

f) Beneficiarse dos acordos, convenios e xestións que realice a LPFF. 
g) Posuír un exemplar dos Estatutos vixentes da entidade e ter coñecemento dos 

acordos adoptados polos órganos directivos.  
h) Impugnar os acordos e actuacións da LPFF polos trámites establecidos na 

lexislación vixente.  
i) A titularidade dos dereitos audiovisuais cuxa comercialización corresponda á 

LPFF conforme a lexislación vixente, é de cada unha das entidades asociadas. 
A comercialización dos dereitos de explotación de contidos audiovisuais 
rexerase polo disposto no Real  decreto lei 5/2015, do 30 de abril, de medidas 
urxentes en relación coa comercialización dos dereitos de explotación de 
contidos audiovisuais das competicións de fútbol profesional e/ou, de ser o 
caso, polas disposicións legais ou regulamentarias que o su bstitúan ou 
complementen. Á falta de lexislación que determine a obrigatoriedade de 
cesión polos seus titulares á entidade organizadora das facultades de 
comercialización conxunta dos dereitos audiovisuais incluídos no seu ámbito 
de aplicación, a LPFF só poderá realizar esa función respecto daqueles clubs 
e/ou entidades deportivas asociados que o acepten por cesión voluntaria e 
expresa. Calquera referencia dos presentes Estatutos á comercialización dos 
dereitos de explotación de contidos audiovisuais debera se interpretar de 
acordo co establecido no presente apartado.  

j) A titularidade dos dereitos comerciais individuais propios dos clubs e 
entidades deportivas asociadas é de cada unha das entidades asociadas, polo 
que a LPFF non poderá dispor dela salvo consentimento expreso de cada club. 
Os dereitos individuais dos clubs  e entidades participantes inclúen, entre 
outros, os seus dereitos de marca, símbolos e de imaxe, os das súas xogadoras, 
os dereitos de publicidade, de protocolo e de aforo, etc., incluíndo, en todos 
os casos, os dereitos de asociación de terceiros a tales  activos. 

k) Percibir da LPFF os dereitos e resultados económicos que lle poidan 
corresponder pola súa participación nesta e, en especial, aqueles relativos á 
explotación comercial e de dereitos audiovisuais da competición. Para estes 
efectos deberanse concretar os cri terios de cálculo e repartición de tales 
dereitos coa máxima transparencia.  

l) Calquera outro que sexa recoñecido polos presentes Estatutos e pola 
Asemblea Xeral. 

 

Artigo 11. Obrigas das Entidades Socias.  

A inscrición como entidade socia implica as seguintes obrigas:  

a) Aceptar os Estatutos Sociais e normas de desenvolvemento.  
b) Aboar a cota de entrada e as demais que acorde a Asemblea Xeral.  
c) Cumprir os acordos adoptados polos órganos da LPFF, así como os convenios 

e compromisos que esta concertase.  
d) Comunicar á LPFF as modificacións estatutarias, o nomeamento e separación 

de directivos, administradores ou apoderados e os acordos de aumento ou 
diminución de capital, de transformación, de fusión, de escisión ou de 
disolución da entidade.  

e) Remitir á LPFF a información deportiva, económica, social ou de calquera outra 
índole que lle poida ser requirida sobre fútbol feminino.  

f) Aqueloutros deberes que lles veñan impostos pola lexislación vixente, polos 
presentes Estatutos, polos regulamentos ou polos acordos adoptados polos 
órganos da LPFF. 

g) Cumprir os estándares e requisitos establecidos no regulamento de 
instalacións e servizos deportivos mínimos aprobados pola Asemblea para 
garantir unha competición deportiva de carácter profesional.  

h) Permitir á LPFF a función de comercialización recoñecida pola lexislación 
vixente. 

 

Artigo 12. Perda da condición de Entidade Socia.  

Son causas automáticas de perda da condición de Entidade Socia da LPFF, as 
seguintes: 

a) Baixa voluntaria. 
b) A non participación na competición profesional de fútbol feminino.  
c) A non actualización do capital nos prazos legalmente establecidos en caso de 

ser legalmente obrigatorio.  
d) Ser sancionado pola LPFF coa perda da condición de socio.  
e) Ser sancionado pola RFEF coa perda dos dereitos deportivos para competir na 

competición profesional de fútbol feminino.  
f) Por disolución do Club ou SAD, de acordo coas causas legal e estatutariamente 

establecidas, de ser o caso. 
g) Por falta de pagamento de cotas sociais ou doutras obrigas económicas 

contraídas coa LPFF. 

A perda da condición de socio non exime das obrigas pendentes coa LPFF e implicará, 
no caso de que estivese establecido, a perda do dereito a percibir o valor de 
participación -salvo que sexa por descenso deportivo - e, de ser o caso, a 
responsabilidade pol os prexuízos que tal circunstancia ocasione á LPFF e aos seus 
asociados cando a perda da condición de Entidade Socia sexa debida a un 
incumprimento grave e non emendado das súas obrigas.  

 

TÍTULO TERCEIRO ς ÓRGANOS DA LPFF 

 

CAPÍTULO I. DISPOSICIÓNS XERAIS 
 

Artigo 13. Órganos de goberno e representación.  

Son órganos de goberno e representación da LPFF:  

a) A Asemblea Xeral. 
b) A Presidencia. 

 

Artigo 14. Outros órganos.  

Ademais, son órganos da LPFF: 

a) A Comisión Delegada.  
b) A Vicepresidencia.  

c) A Dirección Xeral.  
d) O Xuíz de Disciplina Social. 
e) O Comité de Control Económico.  
f) A Comisión Electoral.  
g) O Órgano de Cumprimento Normativo.  
h) A Comisión de Control Interno.  
i) O Órgano de Control da Xestión dos Dereitos Audiovisuais.  
 

Artigo 15. Executividade dos acordos.  

Agás nos casos expresamente regulados nos presentes Estatutos, os acordos 
adoptados polos órganos de goberno e representación da LPFF serán 
inmediatamente executivos e de obrigado cumprimento para todos os asociados, sen 
prexuízo das accións legais que poi dan corresponder.  
 
 
Artigo 16. Normas de gobernanza.  
 
Son deberes dos membros da Comisión Delegada, da Presidencia, Vicepresidencia e 
Dirección Xeral os seguintes:  

a) Opoñerse aos acordos contrarios ao ordenamento xurídico, aos estatutos ou 
ao interese da entidade.  

b) Manter en segredo cantos datos ou informacións coñezan no desempeño dos 
seus cargos, non podendo utilizalos en beneficio propio ou de terceiros.  

c) Absterse de intervir en deliberacións e votacións de calquera cuestión na que 
poidan ter interese particular.  

d) Non facer uso indebido do patrimonio da LPFF nin valerse da súa posición para 
obter vantaxes patrimoniais.  

e) Non obter vantaxe respecto das oportunidades de negocio que coñezan na súa 
condición de membros da Comisión Delegada ou órganos equivalentes nin 
admitir comisións por parte de ningún membro de órganos colexiados das 
ligas ou federacións.  

 
 
Artigo 17. Responsabilidade.  
 
En caso de incumprimento dos seus deberes, a Presidencia e os demais membros dos 
órganos directivos, de representación e de xestión da LPFF e que dimanen tanto dos 
seus actos no ámbito da estrutura asociativa fronte aos seus membros como das 
obrigas civís,  mercantís, administrativo -públicas e de calquera outro tipo nas que 
incorrese a LPFF fronte a terceiros, deberán responder ante o Xuíz de Disciplina Social 
da LPFF, de conformidade co previsto nos presentes Estatutos, sen prexuízo de 
calquera outra acción  legal que poida corresponder.  
 

 

CAPÍTULO II. DA ASEMBLEA XERAL 
 

Artigo 18. Natureza e composición.  

A Asemblea Xeral é o máximo órgano de goberno da LPFF e as súas decisións 
representan a vontade da LPFF. 

Está formada por todos os Clubs e SAD que conforman a LPFF, sempre que non estean 
suspendidos dos seus dereitos políticos, así como pola persoa que ocupe a 
Presidencia.       

A Vicepresidencia asistirá con voz pero sen voto, agás que concorra como 
representante dun Club ou SAD, en cuxo caso exercerá na súa condición de tal os 
dereitos de voz e voto correspondentes a este.  

Cada Club e SAD estará representado pola persoa física designada pola entidade.  

Tamén poderán asistir con voz pero sen voto un acompañante por cada membro de 
pleno dereito da Asemblea e un representante das entidades socias que teñan 
suspendido o seu dereito a voto.  

O Presidente da Real Federación Española de Fútbol terá dereito a asistir ás 
Asembleas con voz pero sen voto.  

As reunións da Asemblea Xeral poden ser ordinarias ou extraordinarias.  

 

Artigo 19. Funcións.  

1. Son funcións propias da Asemblea en reunión ordinaria:  

a) O exame e aprobación da memoria, as contas e a liquidación do exercicio 
económico correspondente á tempada finalizada.  

b) O exame e a aprobación do orzamento do exercicio económico.  
c) Decidir sobre a distribución de gastos entre os membros da LPFF, mediante 

cotas de mantemento ou calquera outro medio.  
d) Nomear os auditores externos das contas da LPFF. 

2. Son funcións propias da Asemblea en reunión extraordinaria:  

a) A elección da Presidencia e Vicepresidencia da LPFF, así como a aprobación 
da remuneración da Presidencia.  

b) Exercer o voto de censura da Presidencia, Vicepresidencia e Comisión 
Delegada. 

c) A aprobación, modificación ou derrogación destes Estatutos e dos seus 
regulamentos.  

d) Aprobar a proposta das condicións de contratación das retransmisións por 
televisión da competición oficial de ámbito estatal e de carácter profesional de 
modalidade fútbol na súa competición feminina cando a venda sexa 
centralizada, xa sexa por cesión volu ntaria da totalidade ou parte dos Clubs e 
Sociedades á entidade ou en aplicación da lexislación vixente e para os efectos 
de elevar a devandita proposta ao órgano de xestión dos dereitos audiovisuais.  

e) Ratificar, por proposta da Comisión Delegada, os convenios de coordinación 
aprobados por esta, que a LPFF deberá asinar coa Real Federación Española 
de Fútbol, e os convenios colectivos.  

f) Aprobar a asunción das funcións que lle poidan ser delegadas ou 
encomendadas por calquera entidade pública ou privada.       

g) Autorizar as contratacións que impliquen obrigas para a LPFF cando o valor da 
contraprestación sexa superior ao 20  % do orzamento dunha tempada.  

h) Gravar ou allear bens inmobles, tomar diñeiro a préstamo ou emitir títulos 
transmisibles representativos de débeda ou de parte alícuota patrimonial.  

i) Acordar o traslado do domicilio social.  

j) A elección e contratación da persoa que ocupará a Dirección Xeral e a súa 
remuneración.  

k) Nomear o Xuíz de Disciplina Social. 
l) Aprobar as normas de elaboración de orzamentos dos membros da LPFF por 

proposta da Comisión Delegada.  
m) Calquera outra que lle sexa expresamente atribuída estatutaria ou 

regulamentariamente ou que lle sexa delegada por calquera outro órgano da 
LPFF. 

 

Artigo 20. Sesións.  

A Asemblea Xeral reunirase con carácter ordinario, polo menos, dúas veces cada 
tempada; a primeira, dentro dos seis meses posteriores ao peche económico da 
tempada anterior, para aprobar as contas; a segunda, dentro do último trimestre da 
tempada en curso,  para aprobar os orzamentos da seguinte.  

A Asemblea Xeral reunirase de maneira extraordinaria por iniciativa de polo menos un 
terzo dos seus membros ou por instancia da Presidencia ou da Comisión Delegada, 
sempre que o estimen conveniente para os intereses colectivos.  

Así mesmo, cando estean presentes todos os membros de pleno dereito da Asemblea 
Xeral, poderanse constituír en Asemblea Xeral con carácter universal, se así o acordan 
por unanimidade, podendo resolver sobre calquera asunto da súa competencia.  

As Asembleas poderanse constituír, convocar, celebrar as súas sesións, adoptar 
acordos e remitir actas tanto de forma presencial como a distancia de maneira 
telemática, garantindo a identidade dos asistentes, a confidencialidade das 
deliberacións e o segre do do voto.  

 

Artigo 21. Convocatoria e orde do día.  

A Presidencia da LPFF convocará a Asemblea Xeral nos termos previstos no artigo 
anterior cunha antelación mínima de 15 días naturais, non obstante, poderá reducir o 
prazo de convocatoria a corenta e oito horas cando concorran motivos de urxencia.  

As convocatorias serán remitidas aos membros do órgano colexiado a través de 
medios electrónicos que deixen constancia da súa recepción e nelas farase constar o 
lugar, data e hora de celebración da Asemblea, en primeira e segunda convocatoria, 
o carácter o rdinario ou extraordinario desta e os asuntos da orde do día, así como as 
condicións nas que se vai celebrar a sesión, o sistema de conexión e, de ser o caso, os 
lugares en que estean dispoñibles os medios técnicos necesarios para asistir e 
participar na r eunión. 

Entre a primeira e a segunda convocatoria deberá haber como mínimo un intervalo de 
30 minutos.  

Xunto coa orde do día remitirase a documentación necesaria para a súa deliberación 
sobre cada un dos puntos da orde do día que se vaian tratar nela, salvo que por razóns 
de urxencia na súa celebración debidamente xustificadas non se poida achegar, en 
cuxo caso se porá á disposición de cada membro na sede da LPFF antes da 
celebración da Asemblea.  

Dentro dos cinco días seguintes á recepción da convocatoria, e polos mesmos medios, 
os Clubs, sempre que representen, polo menos, un 25  % das Entidades Socias, 
poderán indicar aqueloutros asuntos que desexen introducir na orde do día.  

 

Artigo 22. Constitución e adopción de acordos.  

1. Para a válida constitución do órgano, para os efectos da celebración de sesións, 
deliberacións e toma de acordos, requirirase a asistencia, presencial ou a distancia, 
da Presidencia e da Secretaría do órgano, ou, se for o caso, das persoas que as 
substitúan, así como a de dous terzos dos membros de pleno dereito en primeira 
convocatoria e da metade en segunda convocatoria.  

As sesións serán gravadas. Estas gravacións deberán conservarse de xeito que se 
garanta a integridade e autenticidade dos correspondentes arquivos electrónicos e o 
acceso a eles por parte dos membros do órgano colexiado, e con estrito cumprimento 
da lexislación vixente en materia de protección de datos.  

Só se poderán adoptar acordos respecto dos asuntos incluídos na orde do día. A 
Presidencia poderá, se o considera necesario para o mellor desenvolvemento dos 
debates, alterar de maneira xustificada a orde dos temas que se van tratar.  

Sen prexuízo do anterior, a Asemblea Xeral poderá resolver sobre calquera asunto da 
súa competencia non incluído na orde do día, cando, estando presentes todos os seus 
membros con dereito a voto, así o acorden por unanimidade.  

Cada membro da Asemblea, incluída a Presidencia, ten un voto.  

2. Os acordos adoptaranse por maioría simple cando non se requira, segundo o 
establecido nos presentes estatutos, unha maioría reforzada. Considerarase obtida a 
maioría simple cando se obtivesen máis votos a favor do acordo que en contra dos 
membros asistentes.           

3. Requirirase o voto favorable de dous terzos dos membros presentes nos seguintes 
casos: 

a) Elección, en primeira volta, da Presidencia.  
b) Modificación dos Estatutos Sociais.  
c) Aprobar a proposta das condicións de contratación das retransmisións por 

televisión da competición oficial de ámbito estatal e de carácter profesional de 
modalidade fútbol na súa competición feminina cando a venda sexa centralizada, 
xa sexa por cesión voluntaria dos Clubs e Sociedades á entidade ou en aplicación 
da lexislación vixente e para os efectos de elevar a devandita proposta ao Órgano 
de Control da Xestión dos Dereitos Audiovisuais.  

d) Autorización das contratacións que impliquen obrigas para a LPFF por un período 
superior a 2 tempadas cando o valor da contraprestación sexa superior ao 20  % 
do orzamento dunha tempada.  

e) Gravar ou allear bens inmobles, tomar diñeiro a préstamo ou emitir títulos 
transmisibles representativos de débeda ou de parte alícuota patrimonial.  

f) Acordar a destitución da Presidencia da LPFF mediante moción de censura.  
g) Cambio de domicilio social.  
h) Disolución da LPFF.  

4. Requirirase o voto favorable de polo menos un noventa por cento (90  %) dos 
membros presentes para calquera modificación estatutaria relativa: (i) á definición dos 
dereitos audiovisuais que serán comercializados pola LPFF e/ou ás condicións da 

devandita comercialización e/ou aos gastos derivados da devandita comercialización 
e/ou á repartición derivada da devandita comercialización, (ii) á modificación do 
presente apartado 22.4 e/ou (iii) á modificación de calquera artigo que afecte directa 
e/ou  indirectamente a dereitos individuais dos clubs participantes na competición. En 
calquera caso, ningún club estará obrigado a ceder os seus dereitos individuais á LPFF, 
agás que unha norma con rango legal o esixa. No caso de que por calquera 
circunstancia  se produza un aumento do número de votos actuais, a porcentaxe do 
90  % incrementarase automaticamente na cantidade necesaria para manter o número 
de votos que actualmente se precisa para opoñerse ao acordo, é dicir, dous votos.  

5. As votacións serán ordinariamente secretas salvo acordo en contrario unánime de 
todos os presentes e, necesariamente, para a moción de censura da Presidencia.  

6. Os acordos da Asemblea son vinculantes para todos os membros, incluídos os 
ausentes ou disidentes, e serán executivos sen prexuízo das accións legais que lles 
poidan corresponder.  

Cando os membros do órgano voten en contra ou se absteñan, quedarán exentos de 
calquera responsabilidade que poida derivar dos acordos.  

7. Quen acredite a titularidade dun interese lexítimo poderase dirixir ao Secretario 
para que lle sexa expedida certificación dos seus acordos e/ou das actas das reunións.  

 

Artigo 23. Acta das sesións.  

De cada sesión que celebre o órgano colexiado levantarase acta polo Secretario, que 
especificará necesariamente os asistentes, a orde do día da reunión, as circunstancias 
de lugar e tempo en que se celebrou, os puntos principais das deliberacións, así como  
o contido dos acordos adoptados.  

 

CAPÍTULO III. DA COMISIÓN DELEGADA  
 

Artigo 24. Natureza e composición.  

A Comisión Delegada é o órgano de goberno e administración ordinaria da LPFF e 
está formada pola Presidencia e por cinco (5) Clubs e SAD elixidos na forma prevista 
estatutaria e regulamentariamente. Para a distribución dos membros da Comisión 
Delegada, seg uirase un principio de proporcionalidade baseado na porcentaxe de 
equipos participantes na Primeira División de Fútbol Feminino que teñan, por unha 
banda, os clubs e/ou sociedades anónimas deportivas pertencentes á Liga Nacional 
de Fútbol Profesional (ou c lubs vinculados a estas) e, por outra banda, os clubs 
deportivos e/ou sociedades anónimas deportivas non pertencentes á Liga Nacional de 
Fútbol Profesional. Ambos os grupos terán polo menos un representante, agás no caso 
de non ter ningunha representación na competición.  

A Vicepresidencia asistirá con voz pero sen voto, agás que concorra como 
representante dun Club ou SAD, en cuxo caso exercerá na súa condición de tal os 
dereitos de voz e voto correspondentes a este.  

Cada Club ou SAD estará representado pola persoa física designada pola entidade, 
sen que se poida conferir a representación a quen dispoña dunha licenza federativa 
na RFEF na modalidade de fútbol nas competicións femininas.  

Tamén asistirá, con voz pero sen voto, a Dirección Xeral e, no caso de que as funcións 
da Secretaría fosen delegadas nun terceiro, tamén a persoa designada para tal fin.  

A Presidencia da LPFF poderá cursar as invitacións que estime oportunas en calquera 
momento.  

Os Clubs e SAD que formen parte da Comisión Delegada serán elixidos pola Asemblea 
Xeral durante o mes de agosto de cada tempada deportiva que corresponda a súa 
elección, e de acordo co procedemento establecido estatutaria e 
regulamentariamente.  

O seu mandato terá unha duración de dúas (2) tempadas deportivas, podendo ser 
renovado por períodos sucesivos. No caso de que algún membro da Comisión 
Delegada deixase de selo por algunha das causas establecidas nos presentes 
Estatutos, abrirase o correspo ndente procedemento electoral para cubrir a súa 
vacante. A duración do mandato do novo membro entrante será igual ao tempo que 
lle quede por cumprir ao resto dos membros da Comisión Delegada.  

Os Clubs e SAD que resulten elixidos nomearán o seu representante na Comisión 
Delegada, así como un/unha suplente. 

A asistencia dos membros da Comisión Delegada ás súas sesións é obrigatoria, agás 
en casos debidamente xustificados, cuxa xustificación será realizada polos 
interesados á Presidencia. 

 

Artigo 25. Finalización de mandato dos Clubs e SAD.  

Os Clubs e SAD deixarán de ser membros da Comisión Delegada por algunha das 
seguintes causas: 

a) Expiración do tempo de mandato para o que foron elixidos.  
b) Renuncia. 
c) Deixar de participar na competición profesional de fútbol feminino.  
d) Falta de asistencia inxustificada a tres ou máis reunións consecutivas, sen causa 

xustificada de ausencia ou enfermidade, ou a cinco, igualmente consecutivas, 
sexa cal for o motivo, na mesma tempada.  

e) Moción de censura aprobada na forma que se establece nos presentes 
Estatutos. 

 

Artigo 26. Requisitos para exercer a representación dos Clubs e SAD na Comisión 
Delegada.  

Poderán optar á representación dos Clubs e SAD na Comisión Delegada as persoas 
físicas que reúnan os seguintes requisitos: 

a) Ser maior de idade e estar en pleno uso dos seus dereitos civís.  
b) Non estar cumprindo pena ou sanción de suspensión ou inhabilitación para 

ocupar cargos públicos ou deportivos.  
c) Exercer a representación do Club ou SAD.  

Artigo 27. Funcións.  

Son competencias da Comisión Delegada:  

a) Levar a xestión patrimonial e orzamentaria da LPFF; neste sentido, estará 
facultada para realizar todo tipo de negocios xurídicos de administración e 
disposición coas limitacións derivadas destes Estatutos e da normativa 
aplicable.  

b) Executar e garantir o cumprimento dos acordos da Asemblea Xeral.  
c) Elaborar os orzamentos, balances e memorias de actividades que deben ser 

sometidos á aprobación da Asemblea Xeral e velar polo axeitado 
desenvolvemento da vida económico -administrativa da entidade e polo seu 
axuste ao orzamento acordado.  

d) Decidir sobre a admisión ou o rexeitamento de solicitudes de afiliación na LPFF. 
e) Interpretar as disposicións regulamentarias e estatutarias.  
f) Solicitar a convocatoria de Asemblea Xeral, así como elevar á Asemblea Xeral 

as propostas que considere oportunas para o mellor cumprimento dos fins 
asociativos. 

g) Elaborar propostas de modificación dos Estatutos Sociais, regulamentos ou de 
calquera outra norma de desenvolvemento dos presentes Estatutos para a súa 
posterior presentación á Asemblea Xeral.  

h) Exercitar accións e dereitos, xa sexa xudicial ou extraxudicialmente, en 
interese da LPFF, todo iso sen prexuízo das facultades establecida a outros 
órganos. 

i) Negociar e, se é o caso, aprobar, con suxeición á ratificación da Asemblea 
Xeral, o Convenio de Coordinación que se asinará coa RFEF. 

j) Negociar e, se é o caso, aprobar convenios colectivos, presentar conflitos 
colectivos e promover o diálogo social, podendo delegar estas facultades, 
total ou parcialmente, cando o considere oportuno na Presidencia, Dirección 
Xeral e/ou calquera outra perso a que considere oportuna. Os convenios 
colectivos deben ser ratificados pola Asemblea Xeral.  

k) Propoñer para a aprobación da Asemblea Xeral o número máximo de licenzas 
de xogadores de fútbol para cada Sociedade Anónima Deportiva e Clubs, a 
forma de desenvolvemento da competición oficial de carácter profesional e 
ámbito estatal, a clasificación final  e a determinación das Sociedades 
Anónimas Deportivas ou Clubs gañadores, sen prexuízo da posterior 
coordinación coa RFEF nas materias correspondentes.  

l) Propoñer para a súa aprobación pola Asemblea Xeral os requisitos de 
inscrición de carácter económico e social que se esixirán aos Clubs e SAD para 
a súa integración na LPFF, así como a composición e número de equipos que 
conforman a competición de fútbol f eminino de ámbito nacional e carácter 
profesional, sen prexuízo da posterior coordinación coa RFEF nas materias 
correspondentes.  

m) Poñer en coñecemento dos órganos de garantías normativas aquelas cuestións 
que puidesen ser da súa competencia, solicitando, se é o caso, a apertura dos 
correspondentes procedementos.  

n) Propoñer á Asemblea Xeral os membros dos órganos disciplinarios da LPFF 
para a súa posterior aprobación.  

o) Propoñer para a aprobación da Asemblea Xeral as normas para a elaboración 
dos orzamentos dos membros da LPFF, de acordo cos Estatutos Sociais e os 
regulamentos da LPFF. 

p) Proceder ao nomeamento de asesores que, de seren permanentes, deberán 
ser referendados pola Asemblea Xeral.  

q) Nomear os membros do Comité de Control Económico.  
r) Propoñer os membros da Comisión de Control Interno para o seu nomeamento 

pola Asemblea Xeral.  
s) Propoñer á Asemblea Xeral a remuneración da Presidencia.  
t) Resolver os asuntos urxentes que lle someta calquera membro en relación con 

cuestións aprobadas por un órgano competente, respectando en todo caso a 
xerarquía orgánica e as disposicións estatutarias e regulamentarias.  

u) Supervisar e garantir a integridade dos sistemas internos de información 
financeira e non financeira.  

v) Nomear os membros que integran a Comisión de Auditoría ou, se é o caso, 
asumir as funcións da Comisión de Auditoría, se o considera oportuno, de 
acordo coa Lei 22/2015, do 20 de xullo, de auditoría de contas.  

w) Calquera outra que lle sexa expresamente atribuída estatutaria ou 
regulamentariamente ou que lle sexa delegada por calquera outro órgano da 
LPFF. 
 

Artigo 28. Reunións.  

A Comisión Delegada será convocada pola Presidencia sempre que o considere 
necesario e, polo menos, cunha periodicidade trimestral. Será convocada de igual 
forma cando así o soliciten, polo menos, un terzo dos seus membros, mediante escrito 
dirixido á Pres idencia da LPFF, no que constarán os puntos da orde do día que tales 
membros desexan que se traten na reunión.  

Poderán celebrarse reunións de Comisión Delegada por videoconferencia, por 
conferencia telefónica múltiple ou por outros medios telemáticos, garantindo a 
identidade dos asistentes, co fin de facilitar a celebración de reunións coa frecuencia 
precisa para d esempeñar con eficacia as súas funcións. 

 

Artigo 29. Convocatoria e orde do día.  

As reunións da Comisión Delegada serán convocadas mediante carta ou correo 
electrónico cunha antelación mínima de cinco días naturais, prazo que poderá ser 
reducido pola Presidencia cando se trate de asuntos que pola súa urxencia ou 
gravidade así o requira n ou aconsellen e sexa debidamente xustificado.  

A orde do día será fixada pola Presidencia ou polos propoñentes da Comisión 
Delegada. 

Na convocatoria deberá constar o lugar, data e hora de celebración da Comisión 
Delegada, en primeira e segunda convocatoria, e a orde do día. Entre a primeira e a 
segunda convocatoria deberá mediar, polo menos, media hora de tempo.  

A convocatoria irá acompañada da documentación relativa aos asuntos que se vaian 
tratar, se ben esta última poderá remitirse dentro dos dous días previos á data da súa 
celebración nos supostos de urxencia que sexan debidamente xustificados polos 
convocador es da reunión. 

A orde do día da Comisión Delegada non poderá ser modificada. Só se poderán 
adoptar acordos sobre asuntos que figuren na orde do día. A Presidencia poderá, se 
o considera necesario para o mellor desenvolvemento dos debates, alterar de maneira 
xustificada a  orde dos temas que se van tratar.  

As votacións serán ordinariamente secretas salvo acordo en contrario unánime de 
todos os presentes. 

Cando os membros do órgano voten en contra ou se absteñan, quedarán exentos da 
responsabilidade que, de ser o caso, se poida derivar dos acordos.  

Os clubs e/ou entidades deportivas asociados, aínda cando non sexan membros do 
órgano, poderanse dirixir ao Secretario para que lles sexa expedida certificación dos 
seus acordos e/ou das actas das reunións, salvo que se acredite a ausencia de interese 
lexítimo do solicitante.  

 

Artigo 30. Constitución e adopción de acordos.  

Para a válida constitución do órgano, para os efectos de celebración de sesións, 
deliberacións e toma de acordos, requirirase a asistencia, presencial ou a distancia, 
de polo menos dous terzos dos seus membros en primeira convocatoria e da metade 
en segunda convocatoria.  

Só se poderán adoptar acordos sobre asuntos que figuren na orde do día. Sen 
prexuízo do anteriormente dito, a Comisión Delegada poderá resolver sobre calquera 
asunto da súa competencia non incluído na orde do día cando, estando presentes 
todos os seus membros con dereito a voto, así o acorden por unanimidade.  

Os acordos adoptaranse por maioría simple. Entenderase obtida a maioría simple 
cando os votos dos membros asistentes a favor do acordo superen os votos en contra. 

Calquera membro presente poderá formular voto particular contra o acordo da 
maioría, que deberá facerse por escrito e entregarse á Presidencia. Tamén poderá 
anunciar o devandito voto particular durante o transcurso da sesión, pero deberá 
redactalo e entreg alo á Presidencia dentro das 24 horas seguintes á conclusión da 
votación. En ambos os casos, os votos particulares inseriranse íntegros no pé da acta 
correspondente e deberán levar a sinatura de quen a subscriba.  

 

CAPÍTULO IV. DA PRESIDENCIA 
 

Artigo 31. A Presidencia.  

A Presidencia é a máxima representación da LPFF, da que exerce o goberno e 
representación legal coas competencias establecidas nos presentes Estatutos.  

O cargo poderá ser remunerado e a súa remuneración deberá ser establecida 
mediante acordo da Asemblea Xeral por proposta da Comisión Delegada.  

O seu mandato será de catro anos e poderá ser renovado.  

A persoa que ocupe a Presidencia será elixida por sufraxio libre, directo e secreto por 
todos os membros da Asemblea Xeral de entre os candidatos que reúnan os requisitos 
que se establecen nos presentes Estatutos. 

 

Artigo 32. Requisitos.  

A persoa que opte á Presidencia da LPFF deberá cumprir os seguintes requisitos:  

a) Ser maior de idade e estar en pleno uso dos seus dereitos civís.  
b) Non estar cumprindo pena ou sanción nin ter sido condenado/a ou 

sancionado/a coa suspensión ou inhabilitación para ocupar cargos públicos ou 
deportivos.  

c) Non pertencer, no momento da súa elección, ou comprometerse a renunciar 
no prazo máximo de quince días, no caso de resultar elixido, a ningún órgano 
de administración ou representación nin ocupar ningún cargo directivo nunha 
Sociedade Anónima Deportiva ou Club que participe en competicións oficiais 
de ámbito estatal nin en ningunha outra asociación e/ou entidade xurídica que 
organice competicións oficiais na modalidade de fútbol e/ou que teña como 
membros a Sociedades Anónimas Deportivas e/ou Clubs que part icipen en 
competicións oficiais de ámbito estatal.  

d) Non posuír, por ningún título, unha porcentaxe igual ou superior ao 5% do 
capital social dunha SAD. 

e) Non pertencer nin manter ningún tipo de vínculo con ningunha empresa ou 
sociedade ligada por compromisos económicos a algún Club ou SAD membro 
da LPFF. 

f) Presentar a súa candidatura en tempo e forma hábiles e que esta sexa avalada, 
como mínimo, polo vinte e cinco por cento dos Clubs ou SAD membros de 
pleno dereito da Asemblea da LPFF. Un Club/SAD non poderá avalar máis 
dunha candidatura para a Presidencia d a LPFF. Regulamentariamente 
desenvolveranse os prazos e formas de presentación de candidatos e de avais. 

 

Artigo 33. Competencias.  

Son competencias da Presidencia:  

a) Exercer a representación legal da LPFF. 
b) Velar polo cumprimento das normas e acordos da LPFF, adoptando as 

decisións necesarias para tal fin. 
c) Convocar a Asemblea Xeral e a Comisión Delegada.       
d) Presidir as sesións dos órganos representativos e de goberno e dirixir as súas 

deliberacións.  
e) Representar a LPFF ante calquera persoa ou organismo, público ou privado, 

de calquera ámbito, coas máis amplas facultades de representación xudiciais 
e extraxudiciais e, en consecuencia, coa capacidade necesaria ou conveniente 
para contratar, transixir, in star, continuar, conformarse e desistir de 
procedementos xudiciais, administrativos, económico -administrativos, ante 
organismos, Xulgados e Tribunais de calquera ámbito ou natureza, nacionais 
ou internacionais, con facultade de absolver posicións, podendo outorgar 
poderes a favor de procuradores e avogados.  

f) Conxuntamente coa Dirección Xeral, abrir, levar e cancelar contas correntes, 
de aforro ou de crédito, en calquera entidade de crédito, financeira ou 
bancaria, pública ou privada, caixas de aforro, e en xeral calquera tipo de 
conta. De igual forma, poderá administrar os fondos da LPFF, librar, aceptar ou 
endosar letras de cambio e outros títulos valores. A Comisión Delegada 
establecerá os termos, as condicións e as limitacións para o exercicio das 
funcións descritas neste apartado.  

g) Dirixir a negociación de convenios colectivos, interpoñer conflitos colectivos e 
promover o diálogo social no exercicio das competencias que lle poidan 
corresponder por delegación e de acordo coas indicacións que estableza a 
Asemblea Xeral e/ou a Comisión Delegada. 

h) Dirixir a negociación do Convenio de Coordinación coa RFEF no exercicio das 
competencias que lle poidan corresponder por delegación e de acordo coas 
indicacións establecidas pola Asemblea Xeral e/ou a Comisión Delegada.  

i) Propoñer e promover as actividades da LPFF.  
j) As que lle deleguen a Asemblea Xeral, a Comisión Delegada e outros órganos 

da LPFF. 
k) Elevar aos órganos competentes propostas para a adopción de acordos nos 

termos previstos nos presentes Estatutos.  
l) Calquera outra que lle sexa expresamente atribuída estatutaria ou 

regulamentariamente ou que lle sexa delegada por calquera outro órgano da 
LPFF. 

m) Calquera outra non asignada expresamente a outro órgano da LPFF.  

A Presidencia poderá delegar calquera das competencias que se lle confiren na 
Vicepresidencia da LPFF e/ou na Dirección Xeral.  

 

Artigo 34. Procedemento de elección.  

1. A elección realizarase en Asemblea Xeral Extraordinaria, na que resultará elixido, na 
primeira volta, o candidato que, cumprindo cos requisitos establecidos nos presentes 
Estatutos, obteña a maioría establecida.  

No caso de que ningún candidato os obteña, realizarase unha segunda volta na que só 
serán candidatos os dous que obtivesen máis votos na primeira volta, de haber empate 
no posto máis votado só concorrerán á segunda volta os candidatos que empatasen. 
Se houber empate no segundo posto máis votado e non no primeiro, os candidatos 
que empatasen no segundo posto concorrerán á segunda volta xunto co candidato 
máis votado na primeira.  

Na segunda volta resultará elixido aquel que obteña maior número de votos.  

A votación correspondente a esta segunda volta efectuarase unha hora despois de 
escrutado o resultado da primeira volta.  

De persistir o empate, celebrarase unha nova Asemblea dentro dos cinco días 
seguintes na que os únicos candidatos serán os que resultasen da segunda votación e 
esta última rexerase polos mesmos criterios e quórums anteriormente mencionados.  

2. No caso de existir unha única candidatura unha vez rematado o prazo de 
presentación de candidaturas, esta será proclamada pola Comisión Electoral, sen 
necesidade de celebrar Asemblea Xeral Extraordinaria.  

 

Artigo 35. Ausencia temporal e finalización do mandato.  

1. Nos casos de ausencia, enfermidade ou calquera outra causa que impida 
temporalmente o desempeño das súas funcións, a persoa titular da Vicepresidencia 
asumirá as facultades outorgadas á Presidencia de acordo co disposto no artigo 37 
destes Estatutos, correspondéndolle á Dirección Xeral as demais competencias.  

2. A Presidencia finalizará o seu mandato por algunha das seguintes razóns: 

a) Vencemento do período para o que foi elixida.  
b) Dimisión. 

c) Morte ou incapacidade física ou psíquica que lle impida desempeñar as súas 
funcións. 

d) Moción de censura aprobada na forma establecida nestes Estatutos.  
e) Sanción disciplinaria firme, imposta polo órgano disciplinario competente, que 

a inhabilite por un período igual ou superior ao tempo que lle quede por 
cumprir do seu mandato.  

f) Condena firme por un delito contra a LPFF ou que leve consigo a suspensión 
ou inhabilitación para o exercicio de cargos públicos.  

g) Incorrer en causa grave de incompatibilidade ou en conflito notable de 
interese. Nestes casos deberá convocarse o procedemento electoral previsto 
nos estatutos e regulamentos, exercendo temporalmente a Vicepresidencia 
todas as competencias atribuídas á Presidencia. 

 

Artigo 36. Moción de censura.  

A moción de censura á Presidencia, Vicepresidencia e/ou contra todos ou algúns dos 
membros da Comisión Delegada poderase exercitar sempre que o propoñan polo 
menos dous terzos dos asociados. 

Esta petición deberá formalizarse individualmente por cada un dos propoñentes 
mediante un escrito motivado e asinado, dirixido á Comisión Delegada da LPFF, ao 
que se anexará o acordo da Xunta Directiva ou Consello de Administración do Club 
ou SAD. 

No caso de que a proposición reúna os requisitos anteriormente descritos, deberá 
convocarse Asemblea Xeral con carácter extraordinario para tratar como punto único 
da orde do día o cesamento nas súas funcións da Presidencia, Vicepresidencia e/ou 
de todos o u algúns dos membros da Comisión Delegada, segundo sexa o caso. 

O prazo para convocar a Asemblea Xeral con carácter extraordinario será de quince 
días contados desde a presentación da moción, rexéndose a convocatoria nos seus 
demais aspectos segundo o previsto estatutaria e regulamentariamente.  

A Asemblea será presidida pola Vicepresidencia se a moción de censura non foi 
presentada contra esta, ou polo representante do Club e SAD máis antigo da LPFF 
presente na Asemblea en caso de existir solicitude de moción de censura contra a 
Vicepresidencia. En todo caso, deberá ser oída nela a Presidencia, salvo se esta 
renuncia a tal dereito ou non asiste á Asemblea.  

A votación pola que se dirima a moción de censura será secreta, polo que non se 
admitirá a delegación de voto. O acordo deberá ser adoptado, polo menos, por dous 
terzos dos votos dos membros asistentes.  

No caso de que a moción de censura sexa contra a Presidencia e resulte aprobada, 
procederase a convocar o procedemento electoral previsto estatutaria e 
regulamentariamente e será a Vicepresidencia quen exerza temporalmente todas as 
competencias atribuídas á Presidencia. 

No caso de que a moción de censura sexa contra a Vicepresidencia e resulte 
aprobada, procederase a convocar o procedemento electoral previsto estatutaria e 
regulamentariamente.  

Cando a moción de censura sexa contra algúns dos membros da Comisión Delegada 
e resulte aprobada, procederase a convocar o procedemento electoral previsto 
estatutaria e regulamentariamente para cubrir as vacantes producidas.  

No caso de que a moción de censura sexa contra todos os membros da Comisión 
Delegada e resulte aprobada, constituirase unha Comisión Xestora temporal ata a 
elección e constitución da nova Comisión Delegada.  

A Comisión Xestora terá unha composición de seis membros, elixidos por sorteo de 
entre os demais membros da Asemblea, e a súa Presidencia recaerá no máis vello de 
todos eles. Esta Comisión Xestora terá por único obxecto convocar o correspondente 
procedemen to electoral, así como levar a cabo as competencias esenciais de 
administración da LPFF que se poidan requirir ata a elección da nova Comisión 
Delegada. A Dirección Xeral da LPFF, ou a persoa que esta designe, actuará como 
secretario/a da Comisión Xestora.  

 

CAPÍTULO V. DA VICEPRESIDENCIA 
 

Artigo 37. Natureza e funcións.      

A LPFF terá unha Vicepresidencia, ocupada pola persoa proposta polo Club ou SAD 
que resulte elixida pola Asemblea Xeral na elección convocada para tal fin, e que 
cumpra os requisitos establecidos nestes Estatutos.  

As funcións da Vicepresidencia serán:  

a) Exercer a participación e/ou a representación institucional ante os Poderes 
Públicos e todas as demais entidades ou personalidades, públicas ou privadas, 
nacionais, estranxeiras ou internacionais, baixo a coordinación da Presidencia, 
limitando as súas funcións ás meramente representativas.  

b) Aqueloutras que lle fosen expresamente delegadas pola Presidencia, sendo 
necesario, en tal caso, a previa autorización da Asemblea Xeral de Liga F.  

En ausencia da Presidencia, serán funcións da Vicepresidencia: 

a) Exercer a participación e/ou a representación institucional ante os Poderes 
Públicos e todas as demais entidades ou personalidades, públicas ou privadas, 
nacionais, estranxeiras ou internacionais, limitando as súas funcións ás 
meramente representativas.  

b) Convocar os órganos pertinentes da LPFF, presidir as súas sesións e dirixir as 
súas deliberacións. 

c) Calquera outra competencia da Presidencia que determine a Asemblea Xeral 
de Liga F. 

 

Artigo 38. Requisitos e procedemento de elección.  

As persoas propostas polos Clubs ou SAD para optar á Vicepresidencia deberán 
cumprir os seguintes requisitos:  

a) Ser maior de idade e estar en pleno uso dos seus dereitos civís.  
b) Non estar cumprindo pena ou sanción nin ter sido condenado/a ou 

sancionado/a coa suspensión ou inhabilitación para ocupar cargos públicos ou 
deportivos.  

c) Ser proposto/a para a Vicepresidencia da LPFF por un Club/SAD, debendo ter 
a condición de directivo/a ou membro do seu Consello de Administración ou 
Xunta Directiva.  

d) Presentar a súa candidatura en tempo e forma hábiles e que esta sexa avalada, 
como mínimo, polo vinte e cinco por cento dos Clubs ou SAD membros de 
pleno dereito da Asemblea Xeral da LPFF. Un Club/SAD só poderá apoiar un 
candidato para a Vicepresidencia da  LPFF. 

A Vicepresidencia será nomeada pola Asemblea Xeral de acordo co procedemento 
previsto nos estatutos e/ou regulamentos, que deberá ser similar ao establecido nos 
estatutos para a Presidencia. 

  

Artigo 39. Duración e finalización do mandato.  

A Vicepresidencia terá un mandato de dous anos, a partir do momento da súa 
elección, e poderá ser reelixida por iguais períodos sucesivos. A Vicepresidencia 
finalizará o seu mandato polas mesmas causas establecidas para a Presidencia no 
artigo 35, e, adema is, cando o Club ou SAD pola que fose proposta deixe de ser 
membro da LPFF e/ou perda a condición de directivo ou membro do seu Consello de 
Administración ou Xunta Directiva.  

 

CAPÍTULO VI. A DIRECCIÓN XERAL 
 

Artigo 40. Natureza e competencias.  

A Dirección Xeral é o órgano executivo de xestión e administración interna, encargado 
de supervisar as actividades e funcións de cada unha das direccións, departamentos 
e servizos da LPFF e de exercer a súa representación legal para todos os efectos.  

A Dirección Xeral da LPFF exercitará os obxectivos xerais da LPFF con autonomía e 
plena responsabilidade, limitada unicamente polos criterios e instrucións directas 
emanadas dos órganos superiores de goberno e administración da LPFF.  

Son competencias da Dirección Xeral as seguintes:  

a) Programar a xestión económica e administrativa da LPFF, ditando as 
instrucións que considere oportunas para a boa organización e o eficaz 
funcionamento desta, correspondéndolle a dirección, inspección e vixilancia 
de todas as dependencias en xeral, oficinas, delegacións e demais servizos, en 
representación permanente dos órganos competentes.  

b) Elaborar o orzamento anual de ingresos e gastos e as súas bases de execución, 
así como a memoria económica e as contas anuais do exercicio anterior.  

c) Desempeñar as funcións de secretario/a dos órganos da LPFF, que consisten 
en levantar acta das reunións da Asemblea Xeral, da Comisión Delegada e dos 
demais órganos da LPFF, así como redactar e custodiar os documentos e 
demais Libros oficiais da LPFF, send o a única autorizada para librar 
certificacións de actas e acordos co visto e prace da Presidencia, sen prexuízo 
da súa facultade de delegar noutros profesionais desta tal calidade respecto a 
órganos e/ou sesións concretas. Non obstante, a Dirección Xeral poderá 
nomear unha persoa para desempeñar estas funcións.  

d) Contratar a adquisición ou alleamento por calquera título de bens ou dereitos, 
obras, servizos e subministracións, nos termos e coas limitacións que estableza 
a Comisión Delegada, agás nos supostos que sexan competencia doutro 
órgano.  

e) A supervisión do cumprimento dos orzamentos dos Clubs e SAD, nos termos 
previstos nestes Estatutos. 

f) Decidir sobre a estrutura funcional, a provisión de postos e a contratación de 
persoal da LPFF baixo a supervisión da Comisión Delegada. 

g) A máxima responsabilidade sobre a efectiva implementación e cumprimento 
do mecanismo de control económico e normas e criterios para a elaboración 
de orzamentos dos Clubs e SAD asociados á LPFF. Tal implementación e 
cumprimento levaranse a cabo de conformid ade co previsto nos Estatutos 
Sociais e nas normas e criterios que fosen aprobados pola Asemblea Xeral. 
Esta responsabilidade de implementación e cumprimento poderá ser delegada 
total ou parcialmente nunha entidade ou organismo independente.  

h) Conxuntamente coa Presidencia, abrir, levar e cancelar contas correntes, de 
aforro ou de crédito, en calquera entidade de crédito, financeira ou bancaria, 
pública ou privada, caixas de aforro, e en xeral calquera tipo de conta. De igual 
forma, poderá admin istrar os fondos da LPFF, librar, aceptar ou endosar letras 
de cambio e outros títulos valores. A Comisión Delegada establecerá os 
termos, as condicións e as limitacións para o exercicio das funcións descritas 
neste apartado.  

i) Velar pola legalidade formal e material das actuacións da Comisión Delegada 

e comprobar a regularidade estatutaria e o cumprimento das disposicións 

emanadas dos órganos reguladores, así como garantir a observancia dos 

principios ou criterios de bo goberno.  

j) Calquera outra que lle sexa expresamente atribuída estatutaria ou 

regulamentariamente ou que lle sexa delegada por calquera outro órgano da 

LPFF. 

O seu nomeamento e destitución lévase a cabo pola Asemblea Xeral.  

En caso de ausencia da Presidencia, a Dirección Xeral asumirá as competencias desta 
que non estean atribuídas á Vicepresidencia nestes Estatutos ou por acordo da 
Asemblea Xeral. 

 

CAPÍTULO VII. ÓRGANOS DISCIPLINARIOS  
 

Artigo 41. Potestade disciplinaria.  

O exercicio da potestade disciplinaria sobre os Clubs e SAD que participan na 
competición oficial de fútbol feminino de carácter profesional e sobre os seus 
directivos ou administradores, por incumprimento das normas e acordos sociais, 
corresponde á LPFF, segundo o réxime disciplinario contido no título XI da Lei 10/1990 
do deporte, no Real decreto 1591/1992 sobre disciplina deportiva e nos presentes 
Estatutos. 

Os órganos competentes para exercer a potestade disciplinaria que corresponde á 
LPFF son: 

1. O Xuíz de Disciplina Social, para todas as infraccións contempladas con excepción 
dos incumprimentos das normas de control económico e das normas e criterios para 
a elaboración dos orzamentos dos asociados.  

2. O Comité de Control Económico, para os incumprimentos das normas de control 
económico e das normas e criterios para a elaboración dos orzamentos dos asociados. 










































